
Segurtasun Saileko Euskal Zibersegurtasun Agentziaren estatutuak onartzen dituen Dekretua 

aldatzeko dekretu-proiektuari buruzko txostena 

 

 

Segurtasun Saileko Araubide Juridikoaren, Zerbitzuen eta Hausteskunde Prozesuen Zuzendaritzak 

Emakunderi txostena eskatu dio Euskal Zibersegurtasun Agentziaren estatutuak onartzen dituen 

Dekretua aldatzen duen dekretu-proiektuaren inguruan. Txostenean azaltzen den bezala, arau-

proiektuak ez du garrantzirik generoaren ikuspegitik, Gobernu Kontseiluak 2012ko abuztuaren 21ean 

onartutako genero-eraginaren aurreko ebaluazioa gauzatzeari eta gizonen eta emakumeen arteko 

desberdintasunak ekidin eta berdintasuna sustatzeko neurriak hartzeari buruzko lehen jarraibideko 

2.1.b).ii eta 2.1.d) apartatuen arabera. 

 

Hain zuzen ere, arau-proiektuak antolaketa-izaera du funtsean eta jatorrizko dekretuan eragiten dituen 

aldaketak ez dira funtsezkoak emakumeen eta gizonen egoerari dagokionez. Beraz, aipatutako 

jarraibidearen arabera, Araubide Juridikoaren, Zerbitzuen eta Hauteskunde Prozesuen Zuzendaritza 

generoaren araberako eraginari buruzko txostena egiteaz salbuetsita dago eta, jarraibideen II. 

Eranskinean jasotako txostena bete du dagokion moduan. 

 

Hala ere, txostenean azaldutakoaren arabera, dekretu-proiektua generoaren araberako eraginari buruzko 

txostena egiteaz salbuetsita dago jarraibideen 2.b)ii. eta 2.1.d) apartatuen arabera. 2.b).ii apartatuak dio,  

generoaren araberako eraginaren txostena egitetik salbuetsita daudela kontsulta-, aholkularitza-, 

ikerketa- eta koordinazio-organoen sorrera, antolaketa eta funtzionamendua arautu eta, aldi berean, 

herri-administrazioetako langilez soilik osatuta dauden proiektuak. Euskal Zibersegurtasun Agentziak 

funtzio horiek betetzen baditu ere, Euskal Zibersegurtasun Agentzia sortzeko ekainaren 29ko 7/2023 

legearen 10.2 artikuluaren arabera, agentzia ez dago soilik herri-administrazioetako langileez osatuta. 

Beraz, kasu honetan ez litzateke jarraibideen 2.b)ii apartatua aplikatuko. Hala ere, dekretu-proiektua 

generoaren araberako eraginaren txostena egiteaz salbuetsita dago jarraibideen 2.1.d) artikuluaren 

arabera. 

 

Beste aldetik, txostenaren testuan Emakumeen eta Gizonen Berdintasunerako otsailaren 18ko 4/2005 

Legeari buruz egiten den aipamena zuzentze komeni da.  Gogorarazi behar dugu lege hori indargabetuta 

dagoela eta Emakumeen eta gizonen berdintasunerako eta emakumeen aurkako indarkeria matxistarik 

gabe bizitzeko Legearen testu bategina onartzen duen martxoaren 16ko 1/2023 Legegintza Dekretuak 

ordezkatu duela.  

 

Azkenik, aprobetxatu nahi dugu gogorarazteko euskal botere publikoek genero-ikuspegia txertatu behar 

dutela beren politika eta ekintza guztietan, horietan guztietan ezberdintasunak ezabatzeko eta 

emakumeen eta gizonen berdintasuna sustatzeko helburu orokorra ezar dezaten, martxoaren 16ko 

1/2023 Legegintzako Dekretuak onartutako emakumeen eta gizonen berdintasunerako eta emakumeen 

aurkako indarkeria matxistarik gabe bizitzeko Legearen testu bateginaren 3.5 eta 19.1 artikuluek 

xedatzen duten moduan. 

